
Na osnovu člana 22 Statuta Brčko distrikta BiH („Službeni glasnik Brčko distrikta BiH“ broj 

2/10 – prečišćeni tekst), člana 3 Zakona o javnim preduzećima u Brčko distriktu BiH (“Službeni 
glasnik Brčko distrikta Bosne i Hercegovine”, broj: 22/18 - prečišćeni tekst i  brojevi: 5/20, 10/22 i 
31/24), člana 15a stava 2 Zakona o putevima Brčko distrikta BiH (“Službeni glasnik Brčko distrikta 
Bosne i Hercegovine”, broj: 22/18 - prečišćeni tekst i 20/23), člana 64 Poslovnika o radu Skupštine 
Brčko distrikta BiH („Službeni glasnik Brčko distrikta BiH“, broj 54/18 – prečišćeni tekst, brojevi: 
17/20 i 24/20) i Prijedloga odluke JP „Putevi Brčko” d.o.o. Brčko distrikta BiH, broj: 01-1080/25 od 
20. 02. 2025. godine, Skupština Brčko distrikta BiH, na I nastavku 7. redovne sjednice održanom 9. 
aprila 2025. godine, donosi  

 
ODLUKU 

O POVJERAVANJU IZGRADNJE I REKONSTRUKCIJE JAVNIH PUTEVA 
JAVNOM 

PREDUZEĆU „PUTEVI BRČKO" D.O.O. BRČKO DISTRIKT BiH 
 

       Član 1 
Javnom preduzeću „Putevi Brčko” d.o.o. Brčko distrikt BiH (u daljnjem tekstu: Preduzeće), 

povjerava se: 
a) Izgradnja parkinga u ulici Marina Držića s ukupno 25 parking mjesta, 
b) Izgradnja parkinga u ulici Marina Držića s ukupno 15 parking mjesta, 
c) Izgradnja parkinga u ulici Marina Držića s ukupno 6 parking mjesta, 
d) Izgradnja parkinga u ulici Josipa Biskupa Stadlera s ukupno 14 parking mjesta, 
e) Izgradnja parkinga u krugu bivše kasarne s ukupno 40 parking mjesta i 
f) Rekonstrukcija mosta Lipovac. 

        Član 2 
(1) Zadužuje se Vlada Brčko distrikta BiH, odnosno nadležna Vladina odjeljenja, da u skladu sa 

svojim nadležnostima u što kraćem vremenskom roku osiguraju Preduzeću, u skladu s 
važećim propisima, svu potrebnu dokumentaciju za izvođenje radova iz člana 1 ove odluke. 

(2) Kontrolu kvalitete i kvantitete izvedenih radova provodit će Preduzeće, a po potrebi u 
saradnji s nadležnim vladinim odjeljenjima ili angažiranjem vanjskih stručnjaka. 
 

        Član 3 
Radovi iz člana 1 ove odluke bit će finansirani iz neto dobiti, odloženih namjenskih sredstava 

ili redovnih sredstava Preduzeća koja su predviđena u poslovnom planu. 
        
        Član 4  

Ova odluka stupa na snagu danom donošenja i bit će objavljena u Službenom glasniku Brčko 
distrikta Bosne i Hercegovine. 

